
Երևման Ս. 1սսւչի տոնն է այսօր, որի 
պատմության ծագումը սկիզբ է աոել Երու– 
սաղեմի եկեղեցուց։ Արդ դարում Երուսա– 
ղեմի հայտնի հայրաս|ետներից Կյուրեղ ե– 
պիսկոպոսը վկայելով այդ մասին՝ գրում է 
Բյուզանդիայի Կոստանդին Բ կայսեր, որ 
Գողգոթայի լեոան վրա իրեն և բազմաթիվ 
մարդկանց երևացել է խաչանման մի երե
վույթ։

Քրիստոնեությունը նոր էր պետական 
սւաշտոնական կրոն դարձել։ Առաքյալների 
և նրանց հետևորդների ջւսնքերը, նրանց 
թափած անմեղ արյունը արդեն պարարտ 
հող Լր պատրաստել մարդկանց սրտերից 
ներս՝ Քրիստոսին անվախ, համարձակ ըն
դունելու ու դավանելու համար։ Եվ ահա 
բյուգանդական աշխարհում ևս օրըստօրե 
խորանում ու ամրապնդվում էր մարդկանց 
մեջ Քրիստոսի պատգամների հաղթանա
կը։ Հեթանոսական կրոնը, հավատալիքնե
րը, իրենց տեղը դեո չէին զիջում հեշտու
թյամբ, և կասկածանքը կրծում էր շատերի 
սիրտը։

Հին աշխարհը արդյո՞ք չէր դավաճանում 
ճշմարտությանը և արդարությանը՝ երես 
դարձնելով աստվսւծներից և օրենքներից։ 
Եվ ահա մարդկանց սրտերից փարատելու 
համար կասկածամտությունը, թերահավա–

«ԶօրաթիւՈ Սուրբ Խսւ>ի քո Քրիստոս, որ կւսնգ– 
նէցեր ի փր1լու|»իւն աշխարհի, սա պահեսցէ զմեղ 
յամենսւյն փորձութենէ»։

(Տարական)

տությունը՝ Աստված ինքն իրեն հայտնում 
է մի անգամ ևս Գողգոթայի վրա՝ խաչի 
երևույթով։ Հանկարծ երկինքը պայծառա
նում է, փայլփլում է Քրիստոսի խաչը՝ ու
րախացնելով բոլոր հավատացյալներին։ Եվ 
այս երևույթը այնպիսի ոգի ու շունչ է տա
լիս Քրիստոսի Ավետարանով առաջնորդ
վող հավատացյալներին, որ նրանք ամեն 
տարի խանդավառությամբ նշում են այն 
Ս. Խաչի երեման տոնով։

Հայաստանյայց Եկեղեցին էլ մյուս Եկե
ղեցիների նման Ս. Խաչի տոնին նվիրել է 
մի շարք օրեր՝ փառաբանելով այն իր 
բազմաթիվ շարականներով ու աղոթքնե
րով։ Հայ շարականագիրը, խանդավառված, 
բարձրաղաղակ բացականչում է. «0 'վ  Տեր, 
քո խաչն է մեզ պահելու բոլոր փորձու
թյուններից»։

Արդյոք եղե՞լ է պատմության մե>> մի ա– 
նարգ գործիք, որը նվիրականացած լիներ 
հետսպալում համայն մւսրղկության կողմից, 
մի ղործիք, որը հեղաշրջած լիներ մարդ
կության պատմությունն ու մշակույթր, հո
գին ու կենցաղը։ Դա խաչն էր, հռոմեա
կան օրենսգետների ստեղծած մահապատ
ժի միջոցներից մեկը, որի նպատակն էր 
դատապարտյսոին զլանալ հեշտ մահը, 
նրան մահվան դուոր հասցնել կաթիլ սւո

կաթիլ, արյունաքամ անելով, դանդաղորեն, 
որպեսզի պատմողները ավելի լավ ըմբոշխ
նեին իրենց դաժան օրենքների իրագործու
մը։

Քրիստոսի խաչելությամբ, այդ խաչա
փայտը դադարեց սոսկ նյութական փայտ 
լինելուց, այն դարձավ խորհրդանիշը մար
դու փրկության։ Խաչափայտի ետևը տեսա
նելի եղավ խաչյալը, որը իր անձը զոհեց 
մեր փրկության համար։

Քրիստոս շուրջ երեք տարի քարոզեց, 
ավետարանեց սիրո, եղբայրության ու խա
ղաղության իր նոր ուսմունքը։ Նա չունե
ցավ գլուխ դնելու հանգիստ մի տեղ ու այդ 
տարիներին սովորեցրեց, հրաշքներ գոր
ծեց և պատգամեց երկնքի թագավորությու
նը։ Դժբախտաբար ոչ ոք չհասկացավ 
նրան, նույնիսկ նրա աշակերտներն ու 
հետևորդները, որոնք նեղ ժամերին նրան 
լքեցին փախան և – ո ՛վ  աստվածային սւ– 
նարգանք–նույնիսկ ուրացան։ Անհրաժեշտ 
էր առավելագույն մի զոհողություն, մի մեծ 
արարք, որն զգաստացներ մարդկանց։ Եվ 
նա խաչ բարձրացավ իր ազգակիցների 
իսկ ձեռքով։ Նրա հարությամբ խաչը խոր– 
հըրդանիշը դարձավ Աստծո անսահման 
սիրո, որը մարդկանց ցույց էր տալիս 
մարդկային մոլություններից, կրքերից ձեր
բազատվելու ուղին և նրանց առաջնորդում 
Ավետարանի ճանապարհով։

Քրիստոնեությունը իր խաչի՝ սիրո, զո
հողության խորհրդով ամբողջովին մի նոր 
ուսմունք էր, որը հիմնված չէր վախի ու 
բռնության վրա։ Մարդը ազատվում էր 
հրեական, Իսրայելի խիստ Աստուծո բըո– 
նությունից., ազատվում էր անծանոթ Աս– 
տուծո մասին հեթանոս մարդու ունեցած 
մշուշապատ պատկերացումից, ու մարդը 
դառնում էր Աստուծո սիրո առարկան։ Նրա 
բարի, ներող հայացքի առջև մեղապարտ 
արարածը դառնում էր հեզ ու խոնարհ և 
հետևում նրան՝ սիրելով ու կամենալով։

Քրիստոսի զոհաբերությունը խաչի վրա 
հեթանոսական ու հրեական օրենքներով 
կատարված զոհաբերություն չէր՝ ողոքելու, 
սիրաշահելու համար Աստծուն, այլ սիրո մի 
զոհագործում, որպեսզի Աստուծո արարած
ները ինքնագիտակցության գան, ճանաչեն 
իրենց անձն ու շրջապատը, իմանան իրենց 
պարտականությունները, իմանան ու ւիսւր– 
վեն այն սիրույն, որն իր խորությամբ ու 
տարողությամբ անսահման էր, սեր, որը 
քանդում էր ամեն տեսակի պատվարները, 
դարձնում մարդը մարդուն եղբայր։ Նա 
նույնիսկ իր հակառակորդների հանդեպ 
չուներ այն ատելությունը, որ հատուկ է մար
դուն, և նույնիսկ վերջին վայրկյանին նա 
խաչափայտի վրա աչքերը դեպի երկինք

հառած՝ ասում էր. «Ո՛վ Տէր, թո՛ղ դոցա, 
զի ոչ գիտեն, զինչ գործեն»։

Սիրո հասկացողությունը գոյություն ու
ներ և՛ հեթանոսական, և՛ հրեական կյան
քում, բայց Քրիստոսի սերը նոր բովան
դակություն տվեց այդ կրակին, սեր ո՛չ 
միայն ծանոթի, բարեկամի, ազգականի, 
հարազատի ու ազգակցի հանդեպ, այլև սեր 
անխտիր բոլորի հանդեպ, Քրիստոսի սի
րով համայն մարդկությունը եղբայրանում 
էր։

Քրիստոսի խաչի խորհուրդը Ավետարա
նի խորհուրդն է, զոհողության, սիրո խոր–* 
հըրդանիշը։ Եվ չկա մի հավատացյալ, որ 
չունենա իր վշտի, հույսի, հավատքի, սիրո 
խորհրդանիշը՝ խաչը։

Դրա արդյունքը չէ՞ արդյոք, որ մեր հայ
րերը խաչքարեր են բարձրացրել Հայաս
տանի բոլոր վայրերում, խաչեր դրել իրենց 
տաճարների կաթողիկեների վրա, խաչեր՝ 
մագաղաթների վրա, խաչեր՝ մեր մանրա
նկարիչների գործերում, խաչեր՝ որմնա
նկարներում, և դեռ խաչեր ու խաչե՜ր են 
բարձրացրել իրենց սրտերում, որոնք մեր 
հավատքի հաղթանակի վկաներն են եղել։

Ուրիշ է եղել հայ ժողովրդի խաչը։ Եվ 
սխալված չենք լինի, եթե ասենք, որ ոչ մի 
քրիստոնյա ժողովուրդ այնպես իր արյու
նով չի ներկել իր խաչը, իր կւանքը չի զո
հաբերել Քրիստոսի և քրիստոնեության 
համար, որքան հայ ժողովուրդը։

Երևման Ս. Խաչի տոնը գրեթե զուգա
դիպում է մեր ժողովրդի մեծ խաչելության 
պատմության 65-ամյակի տոնակատարու
թյանը։ 1915 թ. աոաջին համաշխարհային 
պատերազմում մեր ժողովուրդը տեղահան
վեց իր բնիկ հողերից, պղծվեցին մեր սըր– 
բությունները, մեր տաճարները հրո ճարակ 
դարձան, մեր եբկրի ծաղիկը՝ ժողովուրդը, 
սրախողխող եղած՝ անապատների մեջ իր 
մահը գտավ, ու քչեր կարողացան ազատ
վել։ Ու այսօր մարդու սիրտը ուրախու
թյունից ցնծում է, երբ մտածում է,, որ պատ
մության բեմից հեռանալու վտանգի աոաջ 
գտնվող մեր ժողովուրդը, այսօր հարու
թյուն առած իր վերածնված հայրենիքում, 
նոր եռանդով, նոր շնչով, իր տաղանդա
շատ զավակների զարմանահրաշ ստեղ
ծագործություններով փայլում է աշխարհի 
բոլոր մասերում, մի անգամ ևս ապացու
ցելով իր «բարեկամներին» ու թշնամի
ներին, որ հայ ժողովուրդը ապրելու իրա
վունք ունի, որովհետև նա իր հայրենի 
սուրբ հավատքին և իր հոգևոր արժեքնե
րին է ապավինած։

1սաչից դուրս քրիստոնյայի համար չկա 
փրկություն։

Սիրելի եղբայրներ և քույրեր, նյութի



54 Է Զ Մ Ի Ա Ծ Ի Ն 1 9 8 0

պաշտամունքի դարաշրջանում ենք ապ
րում, մարդկության մեծ մասը հոգեկան գե
ղեցկություններին չէ, որ ուզում է հետևել։ 
Քրիստոսի Ավետարանի լույսը արծաթա
սիրությունից կոշտացած նրանց սրտերից 
ներս չի թափանցում։

Ինչ խոսք, մարդկությունն այսօր կարիքն 
ունի Ավետարանի լույսին՝ իր հոգու ու մտքի 
անդորրը գտնելու համար։ Քրիստոս իր խա
չելությամբ գցեց այն վերընթաց կամուրջը, 
որով մարդիկ հասնելու են աստվածային 
կատարելության մաքրամաքուր ոլորտները։

Սիրելի եղբայրներ և քույրեր, Երևման Ս. 
Խաչի տոնի և հայ ժողովրդի Գողգոթայի 
պատմության տոնակատարությունների ա ֊ 
ոիթով բազկատարած աղոթենք, որ Տերը 
իր լուսաշող խաչը միշտ մեր կյանքի ուղե– 
ցույցը դարձնի, օգնի մեզ կյանքում պայ
քարելու փորձանքների դեմ, որոնք կարող 
են մեզ աոաջնորդել կյանքի հատակը ու 
մեր աստվածային կերպարանքը եղծել։ 
Վարենք այնպիսի մի օրինակելի կյանք, ո– 
րը մեզ աոաջնորդի Գողգոթայի հորիզոնի 
վրա երևացող լուսաշող Ս. 1սաչին, և մեր 
աղոթքները աոաքենք աո Աստված, որ նա 
նորանոր միջոցներով, իր հայտնագործու

թյամբ մեր սրտերից ներս՝ մեզ աոաջնորդի 
դեպի Քրիստոսի Ս. Ավետարանը։

Ծնրադիր աղոթենք, որ մեր հայրերի ո–֊ 
ցիները գան մեզ այցելելու այս հայաբույր 
ու քրիստոսաբույր սուրբ կամարների տակ, 
և մեր աղոթքները խաոնած նրանց օրհ
նությանը՝ փաոք տանք Աստծուն, որպեսզի 
նա մեզ միշտ պահի խաղաղության ու եղ
բայրության մեջ։ Խանդավւսո ու անձանձ
րույթ աղոթենք, որ նա մեր նահատակնե
րի հոգիները դասի իր լուսաշող արքայու
թյան մեջ։ Ու մենք շարականագրի հոգու 
մաքրությամբ պատրաստվենք մեր սրտերը 
դարձնել մի-մի սրբացած տաճարներ, որ
տեղ՝ խաչյալ Փրկիչը երևման Ս. Խաչի և 
մեր նահատակաց տոնակատարությունների 
աոիթով իր փրկարար խաչը ամրացնի մեր 
սրտերում, որպեսզի մենք ևս կարողանանք 
բարձրաղաղակ ասել. «Ո՛վ Տեր, քո Ս. Խա
չի զորությունը, որ կանգնեցիր աշխարհի 
վորկության համար, պահելու է մեզ բոլոր 
տեսակի փորձություններից», ամեն։

